
Presentacion

Esta publicacién forma parte das acciéns realizadas pola
Asociaciéon de Hostalaria e Turismo de Trevinca (TREVIHOST)
para dar a conecer os extraordinarios valores medioambientais e
culturais das Montafias de Pena Trevinca.

A fascinacién polos encantamentos e os tesouros ocultos; a
existencia de elementos simbélicos da mitoloxia popular galega
(auga e lagoa); a presenza das figuras miticas da serpe e a moza
casamenteria (moura) ou o intre do encantamento (a noite
sanxoaneira, considerada o auténtico solsticio de veran, o "sol detido")
forman parte das nosas tradicions, herdadas nos nosos devanceiros e
transmitidas de xeracién en xeracién e, por conseguinte, do noso
patrimonio cultural.

Salvagardar este patrimonio inmaterial e manter viva a lenda
contribuira a que a Lagoa da Serpe sexa un destino Gnico, con alma
propiae con selo de autenticidade que o visitante sabera valorar.

Os integrantes da Asociacibon TREVIHOST que vivimos e
traballamos na primeira linea da Rede Natura 2000, convidamosvos
a conecer, gozar e descansar no espazo natural protexido Pena
Trevinca ao tempo que vos facemos un chamamento a preservar os
singulares valores naturais, paisaxisticos e culturais das nosas
montanas.

Preambulo

Creo que os sofios e as lendas van en moitas ocasiéns da man. A
fascinante lenda da Lagoa da Serpe convirte un lugar incomparable en
maxico. O sonno dun pobo unido que loita por reivindicar A Veiga-Trevinca
como un dos referentes da montana xa é realidade, e acabara
converténdose en lenda.

Non podo perder a ocasion de agradecer en nome dos vecinos deste
Concello a labor, absolutamente solidaria, realizada polos integrantes de
Trevihost nos dltimos anos, sinceramente grazas. Loitaron por construir
unha montana cun gran presente e cun enorme futuro dende o respecto a
natureza, 4 promocion intelixente, dende a paixén e vocaciéon de quen
loita firmemente polo que cre e sona.

Os mitos e lendas dende logo tefien un valor turistico e antropoléxico
indiscutible, gracias a esta obra e a vosa labor, a Serpe que sona con algin
dia ser libre, estard sempre mais acompafiada por xente que defende e
reivindica o noso territorio, a nosa lagoa, o teito de Galicia, e a nosa e vosa
Trevinca.

Cando os lectores comecedes a ler este entranable conto, formaredes
parte da Lenda da Lagoa da Serpe para sempre, seredes parte dese mito
que deberedes dar a cofiecer e defender, seredes membros dese grupo de
xente que cren nunha natureza sostible e da que todos debemos desfrutar
con respecto. Cando rematedes, A Veiga-Trevinca sera a montafia pola que
teredes que loitar.

Juan Anta Rodriguez
Alcalde do Concello de A Veiga






Proélogo

Temos por fin nas nosas mans a fermosa lenda da Lagoa da Serpe
editada. Este acontecemento constitie un motivo de grande alegria. En
primeiro lugar, e aqui falo como xedgrafo, porque calquera publicacién
desde e sobre o local é sempre unha boa nova. Isto resulta particularmente
importante nun pais dado a esquecemento —como reza o noso himno
nacional—, no que as memorias das formas de vida e os modos de
existencia de bisbarras enteiras estadn a morrer, ou Xa morreron, ao ritmo
da extincién das comunidades que as percorrian, traballaban, gozaban,
sufrfan... A través de iniciativas intelectuais coma as que sostefien este libro
poderemos disputar a memoria e, dese modo, producirmos patrimonio no
seu sentido mdis elemental: aquilo que, herdado do pasado, hoxe en dia
consideramos tan valioso que queremos transmitir 4s xeraciéns futuras.
Non se trata, cémpre sublinalo, de promocionar «recursos», como se di
agora, para ateigalos de turistas. O que de verdade precisamos é sermos
conscientes do que temos, de xeito que medre a nosa autoestima colectiva,
que falla nos fai, e que deamos xerado discursos propios, evitando, en fin,
que sexan succionados por procesos alleos de extraccién de valor.

En segundo lugar, compre salientar que este relato constitie mais unha
das moitas historias de ouro do amigo Cholo, o autor deste libro que tefio a
honra de prologar. Nunha version oral, oinllo contar varias veces. Tamén,
hai mais dunha década, agasallirame cun cadernifio datado en 2004, en
branco e negro, cunha portada a cor na que aparecia ilustrada a
protagonista do libro, tanto en forma de doncela como de serpe. Polo tanto,
este texto xa estaba concibido, mais non podia acadar difusion, alén dos
circulos reducidos nos que se compartira. Ao analizar agora este, constato
diferenzas substanciais coas palabras escoitadas ou lidas nesoutro. Con
certeza, esta nova versiéon incrementa o valor do traballo. Asi, o gran
publico podera experimentar a tradiciéon da serpe que habita a stia lagoa
homoénima; ou, se se prefire, mergullarse nun dos contos que creou o
maxin popular para darlle sentido a un medio de alta montafia tan duro no
que por necesidade tiveron que emerxer relatos de forzas teltricas que
atrapaban e posuian as persoas.

O terceiro e ultimo aspecto, mais non por iso menos importante, fai
referencia ao espazo protexido no que se insire a Lagoa da Serpe: a actual
Zona de Especial Conservaciéon (ZEC) de Pena Trevinca. A denominacién
xuridica é unha frfa construcién institucional que nos remite 4 Rede
Natura 2000, unha iniciativa comunitaria que permitiu que no noso pais
pasasemos dunhas porcentaxes de territorio protexido pirricas na década

de 1990 a contarmos con mais do 10% do conxunto nesa situacién. Porén,

esa proteccién ¢é xenérica: na actualidade, a través da Lei 5/2019,
correspéndese maioritariamente coa categoria de Espazo Natural
Protexido Rede Natura 2000, situada no chanzo inferior do sistema. En
casos como Pena Trevinca, resulta urxente facer un paso adiante
implantando un Parque Natural, non s6 polo seu alcance territorial e polos
seus inherentes valores naturais, culturais ou paisaxisticos, senén porque
pode permitir, se se fai ben, contar cunha ferramenta activa de
desenvolvemento socioeconémico. Por outra banda, o parque que
reclamamos é moi l6xico, na medida en que a ZEC € contigua ao Parque
Natural do Lago de Seabra e Serras Segundeira e de Porto. Estando
situados no cume mais alto a pregunta sempre € obvia e ferinte: por que a
stia cara leste é parque natural e non o é asda cara oeste?

Cando se fala de Rede Natura 2000, adéitase pensar en habitats e aves; é
l6xico: son as categorias centrais de cadansudas directivas comunitarias, de
1979 e 1992, respectivamente, que a implantan. Asi, a inclusién de Pena
Trevinca na Rede Natura 2000 debeuse ao reconiecemento duns habitats,
ou dunhas aves, de entre os listados nos textos legais da Unién Europea.
Porén, este proceder pon as cousas dificiles na procura das necesarias
complicidades sociais nas protecciéns, porque se trata de linguaxes non
sempre ben comprendidas ao afastarense das persoas que as habitan.
Asemade, na lectura xeografica da cal participo, o territorio non € s6 o
ambiente e/ou a natureza, senén tamén a sociedade, a economia, a cultura,
etc., aspectos, todos eles, aabranguer baixo a paraugas da sustentabilidade.
Por fortuna, estou convencido de que este libro achega moito no eido
intanxibel e inmaterial, unha dimension que, como a flora ou a fauna,
tamén resulta indisociabel da identidade destas montanas.

O Cholo dinos que lle dedica este texto ds persoas que aman. Por
suposto, hai nestas paxinas pegadas fortes de amor: o aparente é o que
xorde entre a moza e 0 mozo, mais sobrevoa outro mais profundo, e coido
que mais intenso, polas Montanas de Trevinca. Ambos os dous son
romanticos, ainda que adoitemos cinguir erroneamente o romanticismo ao
primeiro sentimento. Mais a segunda variacién resulta tanto ou madis
relevante, pois hoxe en dia precisamos de complicidades para xerar un
caudal de amor que faga fronte as agresiéns que se proxectan nas nosas
montanas, por exemplo, as megainstalaciéns eélicas e a minerfa. Que o
impeto da serpe da lagoa nos axude. O Cholo invécaa talvez, tamén, por
iso.

Valeria Paiil Carril.
Profesor de Xeografia (Universidade de Santiago de Compostela)

Non sei como comezar esta historia que me contaron hai
moitos anos. O mellor sera empezar polo momento no que

cofecinaaquel ancian.

Durante a montaxe das tendas de campana no
Campamento Internacional de Montafia do ano 1976,
organizado polo Club Montafeiros Celtas de Vigo no
Escambrén, ao fondo do val glaciar do rio Xares , reparei

que un home xa maior, sentado nunhas pedras, preto de

nds, nos observaba coa
i
curiosidade dunha/}

persoa que dispon de

moito tempo.

Do ancian chamoume a
atencién a sua figura,
alto e delgado, a
descoidada barba
deixaba ver un
rostro nobre de
avanzada idade,
os seusollos azuis
e un sombreiro

vello, completaban a



imaxe, para min, moi apropiada para un asceta, ou un sabio

renunciante 4s comodidades e luxos deste mundo.

Coa escusa dunha pregunta sobre o lugar do campamento
no Escambréon, comezamos unha interesante
conversacion, primeiro, sobre o que nés estabamos
facendo nese lugar como montaneiros, e despois, sobre
diferentes aspectos da stia vida e da stta maneira de pensar
sobre o mundo e as persoas. José Maria, que asi era como
se chamaba o home, faldbame de xeito lento e ton suave;
as suas razons, claras e naturalmente sinxelas, podiamos
atopalas en textos sobre espiritualidade, natureza

intelixente, respecto & vida ou amor polos animais.

Cando lle ensinei a José Maria o folleto do Campamento
Internacional e o texto da lenda “A Lagoa da Serpe”, leuno
moi atentamente e a continuacién dixome: “estd moiben e
gustame a lenda, pero eu cofiezo a historia doutra

maneira”.

Por moitos motivos, sempre crin que a versién do mozo
que intenta desencantar a princesa convertida en serpe,
podia ser amais correcta buscando razdéns antropoléxicas,
pero escoitar outra versién da lenda contada por aquel

ancidn pareciame moiinteresante.

“Por favor, José Maria contame a lenda tal como a coneces
ti”, dixenlle. Quedou pensativo mirandome fixamente e
sentin como a stia mirada percorria o meu rostro
intentando pescudar se valia a pena ou non depositar en
min os seus recordos. Despois dun instante que me
pareceu moi longo, contestoume: “contareiche a historia
tal como ma contou unha ancid cando eu era moi novo,
pero non podes preguntar quen era esta muller, nin como

se chamaba, nin onde vivia, iso non cho podo dicir”.

O ancian comezou a falar somerxido nos seus recordos e
imaxes da sta afastada infancia. “Ninguén sabe
exactamente cando ocorreron estes feitos, a historia foi
pasando de ancidns a nenos a través dos anos, quizais esta
sexa a ultima vez que se conta”, dixome. Antes de que
comece, pidoche un favor, amigo montafieiro: “Non me
interrompas en ningin momento mentres non termine
» «

todo o meu relato”. “De acordo, José Maria, asi o farei”,

contesteille.

12



Cando moi poucas persoas cofiecian o nome destas
montafas, e as persoas que aqui moraban tampouco se
afastaban moito delas, chegou ao lugar un home chamado
Ordono, de gran corpulencia e con fama de temible bruxo;
canda el vina tamén a sta filla, unha rapariga chamada Xeila.

Instalaronse na antiga casona nas aforas da aldea, nun lugar
cofiecido como O Outeiro, por este motivo a don Ordofio,

tamén se lle conecia como o Bruxo do

Outeiro.

Asxentes das aldeas acudian a el na procura
de remedios preparados con diferentes
plantas e outros ingredientes secretos, e
tamén para lle solicitar noticias dos seus
familiares xa falecidos. Contaban, ademais,
que o Bruxo podia falar cos
mortos e adivifiar o futuro nas
cinzas do lume. Tamén podia
converter as persoas en
grandes pedras ou diferentes
animais. Todo o mundo o
temia, sobre todo cando se
| enfadaba. Os homes con fama
| de fortes e valentes perdian o
‘seu valor cando Ordofio
chegaba as aldeas.



O que mais asombraba e inquietaba os aldeans, era que con
este temible bruxo puidese vivir a saa filla Xeila, unha
rapaza de delicada beleza. Os seus ollos azuis e a stia longa
melena de intensa cor dourada, contrastaban coa renegrida

cordorostro e cabelo do seu pai.

Cando nalgunha rara ocasién se lles via xuntos, era dificil
crer que ambos puidesen ser pai e filla. A voz e 0 xesto sempre
amable da rapaza contrastaban coa ruda e desagradable

presenza do pai.

Nesta aldea que non debo nomear, tamén e
vivia 0 mozo Mael cos seus pais Breixo e @ ; :"

qf g
tiveron que ir a4 casa do Bruxo, porque / ‘

Alda. Nunha ocasién, Mael e os seus pais

Alda, a stia nai, levaba tempo sufrindo / "ﬁ \ .
fortes dores nas costas a consecuencia —

dunha caida de anos atras. Cando
chegaron 4 casa, a rapaza Xeila
abriulles a grosa porta de carballo.
Mael habia moito tempo que non via a
rapariga. A ultima vez que lembraba
foi cando os seus pais compraran un
tenreiro na feira da Veiga; tamén
lembraba que a nena ia collida da man
do seu pai, e que as stias miradas se
cruzaran permanecendo fixas
durante uns instantes.

14



"A nena ia da man do seu pai"

Os anos foron pasando, e agora aquela nena convertérase
nunha bela moza que lle sorria, quizais lembrando aquel

primeiro encontro.

Todo cambiou de stpeto coa presenza de don Ordono, o
agradable momento do encontro dos dous rapaces terminou
bruscamente. “Que queredes de min?”, preguntou o bruxo. A
chegada do pai fixo que Xeila desaparecese con rapidez no
interior da casa.

Mentres que o bruxo atendia a stia nai e lle entregaba uns
envoltorios de herbas, Mael puido observar como se movian
unhas cortinas no fondo do cuarto e a moza lle sorria con
agrado.

15



Esa noite, Mael apenas puido durmir, non podia deixar de

pensar en Xeila. O sorriso da moza P
demostraba interese por el. Con ff’é‘*
todo, os seus ollos reflectian unha ;':‘ '
grande pena parecendo pedir axuda.

A maii4 seguinte, aproveitando que
o rabafo pastaba preto do Outeiro,
e que o bruxo sairada casaarecoller
as plantas toxicas para as suas
beberaxes como o belefo, a cicuta
ou o estramonio, ademais
doutras plantas e cogomelos de
recofiecida fama entre os
bruxos. O rapaz acercouse &
moza, pero ela advertiulle L\
que o seu pai chegaria antes

de pérse o sol e non podia
atopalos xuntos. Durante ese
tempo falaron das saas vidas e
dos seus sentimentos. Ela
contoulle que moitos anos antes,
o seu pai fora unha persoa
amable e sempre sorrinte, pero \:\;)
todo mudou cando a sta nai caeu
enferma e faleceu pouco tempo :
despois. Pouco a pouco, as sombras
e aamargura foron ocupando todos
os recunchos da casa. A lectura de

16



libros de maxia, grimorios de encantamentos e de tratos

maléficos ocupaban todo o tempo do pai.

Don Ordoino repetialle continuamente & sta filla que
sempre viviria con el, e que non consentiria que ninguén a

apartase do seu carén.

Para Xeila, os dias pasaban lentos e tristes, a ilusién e a
alegria xa habia tempo que abandonaran a casa, pero o
encontro con Mael resucitara nela as ganas de vivir, de ser
feliz. Non sabia moi ben o que lle estaba sucedendo, que era
0 que estaba sentindo, pero en todo momento a imaxe do
mozo ocupaba os seus sentidos e formaba parte dos seus
sonos. Os encontros co raparigo convertéranse na unica

razén do seu vivirdiario.

Nalgins momentos da narraciéon, José Maria quedaba
absorto en si mesmo mirando fixamente as pequenas flores
entre a herba, ou coa mirada perdida seguindo as nubes no
ceo azul. Neses breves momentos de silencio, o seu rostro
parecia iluminarse cun tenue sorriso... Estaria pensando o
ancidn nalgiin amor de xuventude?. Nalgunha ilusién
sentimental que non puido ser?. Quizais nalgunha moza da
cal namorouse e non se atreveu a declararlle o seu amor?.
Non sei cal podia ser a razon, pero eses instantes de silencio
parecianme parte do seurelato.

Os encontros dos dous mozos foronse facendo cada vez mais

frecuentes. Aproveitaban todas as circunstancias posibles, e

mediante diferentes sistemas de aviso como a cor dunha
prenda de roupa na fiestra, ou unha contraventa pechada ou
aberta, advertian da posibilidade ou non do encontro

amoroso.

A don Ordofio non lle pasou desapercibido o cambio na stia
filla. O xesto feliz e os ollos brillantes no rostro adolescente

inquietarono en exceso.

Ainquietude e a desconfianza na sta filla, foron dando paso
ao temor de que alguén puidese roubar o seu tesouro mais
prezado, o seu tinico ben, o recordo vivo da stia esposa como

apersoaque mais quixera.

Nos pensamentos do bruxo a furia crecia por momentos,
tina que saber se a sua filla mantifia algunha relacion
sentimental e, neste caso, ambos pagarian moi caro o
engano e a ofensa.

Tina que preparar unha trampa para a sua filla por se eran
certas as suas sospeitas. Fixolles saber ds xentes da aldea,
que se ausentaria da stia casa antes de acender as fogueiras
da noite maxica, e que regresaria a ela pasada a mafia de San
Xoan. A ninguén lle estranou que o bruxo abandonase a casa
durante esa noite, todos sabian que magos, bruxas e
feiticeiros celebraban reuniéns esa noite para aprender e
practicar artes maléficas. Tamén lles dixo que non se
achegasen 4 sua casa durante ese tempo. A Xeila fixolle
prometer que durante a sia ausencia ninguén deberia
aproximarse a casa, e moito menos falar con ela.

20



Cando Mael se decatou desta nova, pensou que a ausencia
do bruxo seria unha boa ocasién para poder estar xuntos os
dous amantes durante bastante tempo. O mozo esperou a
que se acendesen as fogueiras para acercarse ata O Outeiro.
Durante esa noite, ningin sortilexio ten efecto, os
encantamentos rompense e os feitizos desaparecen a
medida que crece o lume nas fogueiras, e aumenta a alegria
entre o vino e as lapas que suben ao ceo.

O rapaz aproveitou a negra escuridade para achegarse ata a
porta da stia querida moza. Como fixera noutras ocasions,
esta vez imitou o canto nocturno da noitarega, pero sé o
silencio e a escuridade contestaron a Mael. Seguiu
insistindo co canto da ave chamando a4 moza, e, cando xa
pensaba en regresar & aldea preocupado pola

falla de resposta, de stipeto, abriuse unha
fiestra e apareceu Xeila con lagrimas no
rostro. Entre os dous mozos tivo lugar a
seguinte conversa:

“- Por favor Mael, vaite, prometinlle ao
meu pai que ninguén poderia
aproximarse 4 casa, e menos falar
conel.

- Non te preocupes Xeila, esta noite
o teu pai estara moilonxe de aquie
non hai nada que
temer, antes de
que amenza eu
terei marchado e

21




ninguén se decatara de que pasamos a noite xuntos.

- 86 che abrirei se me prometes que antes de que cante o galo,
marcharas da casa.

- Prométocho, Xeila”, aseguroulle o0 mozo. Como un mal

presaxio, altia ocultouse detras dunhas nubes.

De novo, José Maria quedou en silencio durante uns
instantes, non sei se para tratar de lembrar a historia, ou
polo contrario, polo temor a continuar coa historia.
Aproveitando o silencio, vifiéronme & memoria uns versos
de Rosalia de Castro que ben cadraban co momento da
narracion:

- Cantan os galos praodia;

érguete, meubene vaite.
- Como me heideir, queridifia;

comomeheideiredeixarte?

Antes do amencer e antes de que os galos cantasen
-continuou falando o ancidn-, as portas da casa comezaron a
abrirse e pecharse soas producindo un grande estrondo. No
exterior, o vento sacudia con forza as arbores proximas e
unha atronadora voz repetia con furia: “Mala filla, que

fixeches?. O meu castigo serd terrible”.

“Fuxamos de aqui, Xeila!” dixo o mozo suxeitando a rapaza.
“Non podo abandonar o meu pai” contestou a moza. “Es ti
quen ten que escapar pronto da casa! O meu pai non che
podera facer dano ninglin mentres non apareza o primeiro

raiodesol”.

O mozo abandonou a casa rapidamente e internouse no
bosque proximo. Con gran temor polo ocorrido e tamén moi
preocupado polas ameazas do bruxo cara a sua filla, fuxiu
correndo e sen mirar atras atachegar aaldea.

As xentes sairon das stas casas ao escoitar os fortes ruidos
no Outeiro, e tamén por ver como grandes e negros nubeiros
se amoreaban enriba da montafia. Oslumes apagdbanse nas
lareiras e un vento frio percorria os tellados e as estreitas
ruas da aldea, murmurando sobre un poderoso feitizo e

unhaterrible desgraza.

As ancids rezaban e facianse cruces. Os nenos refuxiabanse

detras das stias nais e os homesnon sabian que facer ou dicir.

“Mala filla, que fixeches?. O meu castigo serd terrible"




Mael contoulles aos seus pais o sucedido e eles decidiron que,
aquela mesma noite, tifan que enviar, canto antes, ao rapaz a

casa duns familiares que residian moilonxe de ali.

Pouco despois, a falla de novas de todo o que pasara esa noite

de San Xoan e, sobre todo, do que lle poderia ter

pasado a Xeila, non deixaban vivir a Mael. A rapaza
apareciaselle en sonos rogdndolle que non a
esquecera, pero tamén lle dicia que nunca mais

regresase daldea.

Algin tempo mais tarde, o mozo non puido
aguantar mais a separaciéon da rapaza e
regresou ao lugar para saber que fora de
Xeila. Estaba decidido a enfrontarse ao

bruxo e conseguir reunirse coa sia amada.

Breixo e Alda recibiron & seu fillo con
alegria pero tamén con preocupacidn. As
novas non eran boas para el. Contaronlle
ao mozo que, pasada xa a noite de San Xodn e \
chegado o novo dia, as xentes da aldea se foron
achegando con bastante temor ao Outeiro. Cando
chegaron, quedaron asombrados ao ver que non

quedaba apenas nada da casona, a cinza e os muros

derruidos mesturabanse cos restos das trabes rotas

ou queimadas. Todo estaba silencioso e sen vida.

Do bruxo e da sta filla non se volveu saber nada.

Desapareceron sen que ninguén puidese dar el
@ %

novas deles. S6 unha cousa inquietaba na aldea. No alto,
nunhalagoa entre as montanas, diciase que nas noites de San
Xoan se escoitaba chorar unha moza, e outras veces,
rumorear tristes palabras de amor. Algins pastores
aseguraban que viran ao atardecer, na lagoa, unha enorme
serpe de grandes cabeiros e brillantes ollos azuis. Ninguén
queria achegarse a ese lugar por temor ao feroz réptil. Dende

enton, aesalagoachamouselle “da Serpe”.

Escoitando as novas dos seus pais, Mael estaba convencido
de que o bruxo convertera a Xeilana terrible serpe, non podia
esquecer que en sofios elalle repetia que non volvese 4 aldea.

Nuns poucos dias, celebrariase a noite de San Xodn. As
fogueiras purificadoras, coa alegria e o vifio, farian que as
xentes nas aldeas soamente pensasen en divertirse toda a

noite & calor e aoresplandor do lume.

Despois de pensalo moito, Mael dixolles aos seus pais que
queria subir 4 montana nesa noite de San Xoan e pescudar se

obruxo convertera a sua fillanaterrible serpe.

Non serviron de nada as razdéns do pai nin as bagoas da stia
nai. O seu amor por Xeila era moito mais forte que todas as
recomendacions dos seus pais, e tamén mais poderoso que o
gran temor que sentia esa noite, recordando os traxicos

sucesos na casonado Outeiro.

Despediuse dos seus pais pedindolles perdén por non seguir
os seus consellos, dixolles que non podia seguir vivindo sen
saber que fora de Xeila. Tamén lles pediu que non se
preocupasen por el, e que, se non regresaba a aldea, seria feliz
vivindo co seu amor mdis querido. Bicou con pena os seus pais

e desapareceu na escuranoite.

O camifio que conducia & montana foise transformando,
pouco a pouco, nun estreito sendeiro, soamente recoiiecible
polas marcas do paso dos animais do monte.

Moilentamente aliia comezou a sair de entre as nubes, tamén
ela queria participar na cerimonia que o amor e o destino

preparaban xuntos para esanoite.

A cima da montana estaba preto, pronto se poderia ver alagoa

desde o alto.Aluz daltia dunbranco prateado, permitia ver os




contornos das montafias e o fondo méis escuro dos profundos
vales. Mael quedou asombrado pola beleza da paisaxe
nocturna. Soamente faltaba descender un pouco para chegar
ataalagoa.

Pouco antes de chegar, sentiu que unha voz facilmente
recofiecible cantaba con tristura unha antiga historia de

"’

amor. “Xeila, Xeila!”, gritou o mozo correndo cara aonde vifia
a voz da rapariga. “Xeila, Xeila!”, volveu chamala moi
excitado. Soamente a lta brillando nas augas da lagoa

contestou as emocionadas chamadas de Mael.

O silencio soamente era roto polo canto dalgin grilo ou o

croar dasrasnalagoa.

“Por favor, Xeila volve comigo!”, rogou o rapaz . “Eu

salvareite e poderemos volver xuntos 4 aldea!”, VOIVV
- i

repetir case chorando o namorado mozo.




De entre as rochas, e rodeada por unha lixeira néboa, xurdiu
amozade azuis e tristes ollos. Con voz doida dixolle ao rapaz
“Mael, por que volviches & aldea? Por que estas aqui
aumentando a mifia dor? Por favor, regresa antes de que
sexa tarde para ti! Para min non hai remedio, meu pai
castigoume cun poderoso feitizo converténdome nunha
feroz serpe. Soamente na noite de San Xoan recobro a mina
imaxe de muller, e despois, cando o primeiro raio de sol
toque a terra, volverei converterme nese terrible animal,

que sen piedade acabara contigo”.

“Por favor, Mael, fuxe canto antes, non aumentes mais a
mina dor co sufrimento eterno de causar a tia morte”,

repetiuamoza.

O mozo acercouse lentamente 4 sia amada. Rodeouna cos
seus brazos dicindolle: “Xeila, querida Xeila! A vida non ten
valor para min se non estou contigo. Prefiro mil veces
morrer que vivir sen ti. Régocho, déixame compartir o teu
destino para non separarnos nunca mais! Pido ao ceo que
nos permita seguir estando xuntos por toda a eternidade”,
berroulle Mael 4 noite. A lia, testemuna da escena, pareceu

SOrrir.

Unha brisa axitou suavemente a auga da lagoa. Cara ao leste,
por riba da montafia que os pastores chaman de Pena
Trevinca, o rosado carro da deusa Aurora xa anunciaba a
proxima saida do sol.

O primeiro raio deluz que tocou aterra, sorprendeu aos dous
namorados fundidos nun intenso bico de amor. Un suceso
milagreiro estaba ocorrendo nas montanas de Trevinca.
Unha explosion de luz cubriu alagoa mentres os dous corpos

se fundian nun sé.

Esa mand soleada, a natureza descansaba pracenteira nas
montafias mais altas de Galicia. Unha parella de lobos cos

seus dous lobetos, descendian alegres polo Escavadoiro cara

ao val do rio Xares, e unha aguia real
chamaba pola stia parella. As numerosas
flores de montafias lucian as sutas
brillantes cores.

Na lagoa, as augas chispeantes de
luz e 0 azul do ceo invitaban a sentir
a profunda paz dese momento. Todo
era tranquilidade e beleza natural

nas Montanasde Trevinca.

Pasados os anos, as xentes das
aldeas seguian sen querer pasar cerca
da lagoa. Algtin valente aldean que se
atreveu a acercarse asegurou o seguinte:
“A serpe ten daas cabezas, unha delas cos
ollos azuis e a outra cos ollos castanos”.
Outros afirmaban, “que na noite de San
Xoén se pode ver, ao carén da lagoa, unha

parellade namorados mozos”.

José Maria deixou de falar e mirdndome fixamente,
preguntoume: “Montafeiro, que che pareceu o meu relato?”.
“Gustoume moito, ¢ unha bonita narracién e un belo canto ao
amor eterno”, contesteille. O ancian respondeume: “Amigo,
todo o que acabo de relatarche son recordos que tifia gardados
para min, pero gustariame que os aceptases como un regalo de
amizade. Por iso prégoche que non lle digas a ninguén o que
acabas de escoitar”. “Asi o farei”, respondinlle, “pero, cando ti
viaxes a ese lugar do cal xa non se volve nunca, sacarei os teus

recordos da bolsa onde gardo todos 0s bos momentos da mifia

vida, e tentarei que todas as persoas coflezan a tta bela




» <

historia de amor”. “Paréceme ben”, contestou o ancian, “cando

eurealice esa viaxe tan longa, podes facer o que agora dis”.

Todo acabou igual como comezara. Amodifio, José Maria
levantouse da pedra onde estaba sentado, despedimonos
cunha cdlida aperta, deille as grazas pola stia confianza en min
e, un pouco triste, quedei mirando como lentamente se
afastaba camifiando polo sendeiro, val abaixo cara 4 stia aldea.
Cando desapareceu oculto na paisaxe, pensei, “Hoxe cofecin

un home bo, sabio e de nobre corazén”.

Esa noite no campamento, preferin durmir mirando cara as
montanas recortadas no estrelado ceo. Os pequenos ruidos
nocturnos e as sombras da noite facianme lembrar a historia
do ancian. Nese momento, todo me parecia tan real e tan
posible, que cheguei a crer na felicidade de Xeila e Mael
vivindo moi namorados na lagoa da Serpe, nas méaxicas e belas

montafas de Trevinca.

NOTA DO AUTOR:

Esta historia estd dedicada a todas as persoas que
sintan e crean no Amor e na Amizade, na enerxia da
Natureza viva e sanadora e na poderosa forza de
vontade que logra vencer todos os obstdaculos e pode

converter o imposible en posible.

Con estes dons e as normas de proteccion da Rede
Europea Natura 2000, polas cales se declarou a
estes montes Zona de Especial Conservacion (ZEC), e
Zona de Especial Proteccion para as Aves (ZEPA),
Xeila e Mael e tamén todos nos, poderemos seguir
admirando e gozando durante moitos, moitos anos,
da beleza da paisaxe, os fortes latexos da natureza e
a maxia que sempre desprenderon as fermosas

montanas de Trevinca-Cima de Galicia.

Antonio Ferndndez Pena (Cholo)

32



LUGARES, ANIMAIS E PLANTAS
QUE APARECEN NA NARRACION

(Por orde de aparicion)

OEscambron  Fondo do val glaciar do rio Xares. Praderias con diferentes tipos de
arbustos e mato de montafia, como o sempre méaxico espifio albar
(Crataegus Monogyna), o acivro (llex aquifolium), o capudre (Sorbus
aucuparia) ou o teixo (Taxus baccata).

RioXares  Nace a 2040 m de altitude entre Pena Negra (2121 m) e Pena Trevinca
(2127 m). Precipitase con forza pola Puleira do Escavadoiro, cubrindo de
humidade o Escambron.

0Outeiro  Altorochoso (29T 673726 4680482) a 1307 m de altitude e moi proximo &
aldea de Ponte.

Belefio  As sementes do belefio contefien atropina e escopolamina; constituian un
elemento indispensable nos ungiientos de bruxas e magos. Aplicado nas
axilas ou noutros lugares mais reconditos, provocan fantasticas
alucinacions. E unha planta moi perigosa polos seus graves efectos.

Cicuta Na antigiiidade a cicuta (Conium maculatum) empregabase para as
execucions. Socrates foi sentenciado a morrer cunha bebida de cicuta. De
cheiro desagradable e efectos de progndstico moi grave.

Estramonio  Cofiecida como “herba dos bruxos”, o estramonio é unha planta de alta
toxicidade polos alcaloides que contén.

Noite de SanXoan 0 elemento principal é o lume das fogueiras, chamadas indistintamente
lumaradas, cachelas, cacharelas oufolions. Esta noite é quizais a festa de
maior interese con razéns antropoldxicas, na que sobreviven mitos,
crenzas e supersticions das mais fondas raices. Auga e lume son
elementos principais que forman parte desta noite de maxia, asf como o0s
feitizos e terréns sobrenaturais aos que se refire o cantar: “Por ser noite de
San Xoan, noite de encantos e bruxas, por ser noite de San Xoan, téfioche
medo Maruxa”.

Maria de SanXoan Os feitizos e encantamentos volven ser efectivos. Bruxas e magos

Noitarega

Serpe

0lobo

Aaguiareal

regresan das sfias reunions e aquelarres. A auga de San Xoan que se usa
para lavarse esa maiia coas 16 herbas sanadoras deberia deixarse ao
orballo da noite para que se cumprisen as stias razons protectoras. Pouco
despois de aparecer a Aurora co seu carro rosado, prodiicese o “baile do
sol” (fendmeno de refraccion), dise que “baila o sol coa lda”. Segundo o
romance que recolleu Murgufa: “Madrugada de San Xoan, madrugada a

mais garrida, que baila o sol cando nace e ri cando morre o dfa”.

A noitarega (A venoteira cincenta) é unha ave de costumes nocturnos ou
de luscofusco. O seu canto é un grave rosmar (parece unha ra).
Aliméntase de insectos que caza voando, por exemplo, bolboretas e
saltons.

Para numerosas culturas da vella Europa, a serpe é simbolo das augas e
da fertilidade, é xenio protector temido e venerado; tamén, gardia de
riquezas e tesouros ocultos. En vellos codices e bestiarios medievais dise
que as serpes, cos anos, poden chegar a transformarse en dragdns e
converterse no terror dos animais. Segundo o folclore popular galego e
europeo en xeral, non pode morrer a causa da vellez, xa que, con cada
cambio de pel, xorde un animal novo como se vencese & morte. As serpes
moi vellas adquiren proporciéns desmesuradas e algunhas levan un
maxico rubi a modo de cuncha na cabeza. A serpe galega e outros dragons
europeos adoitan custodiar tesouros ocultos en vellos castros e dolmens.
Diunrefran popular: “El que te desencantare, nove besos te ha de dare”.

0 lobo é un personaxe singular e popular na literatura galega. E
protagonista de historias nas que se lle presenta coma un animal feroz ou
que se funde con persoas malditas ou tolas. Formou parte de toda unha
serie de contos e lendas arredor do lume. Hoxe en dia é un animal
protexido e valorado como especie clave para o equilibrio dos
ecosistemas.

A aguia sempre foi considerada como un exemplo de elegancia e beleza
dentro da natureza. Nunca voa baixo, sempre busca unha vision ampla do
mundo. E unha ave independente. Coidan unhas das outras, malia a sta
autonomfa, cando unha aguia necesita axuda, outras aves da mesma
especie acoden axifia. No caso de tormenta, non se esconde como fan
algunhas especies, espera no seu nifo e fai fronte ao temporal. A aguia
ostenta o posto 22 en extension das 88 constelacions, sendo Altair a stia
principal estrela.

APENDICE

PENA TREVINCA
REDE NATURA 2000 - ZONA ESPECIAL CONSERVACION ZEC ES1130007
ZONA ESPECIAL PROTECCION AVES ZEPA ES0000437

ARede Natura 2000 é unha rede de espazos naturais de alto valor ecoloxico que percorre toda Europa.

A Directiva europea 92/43/CEE, relativa & conservacion dos habitats naturais, deu lugar & declaracion de
LIC (Lugar de Importancia Comunitaria) e posteriormente, & declaracion de ZEC (Zona de Especial
Conservacion).

A Directiva europea 2009/147/CE, relativa & conservacion das aves silvestres, deu lugar, asi mesmo, 4
declaracion de ZEPA (Zona de Especial proteccion para as aves).

As Montafas de Trevinca conforman en Galicia o (nico conxunto de montafias que superan os 2000
metros de altitude. Dispostas a xeito radial dende un niicleo orografico central protagonizado polos picos
mais altos de Galicia (Pena Trevinca, 2127m; Pena Negra, 2221 m; e Pena Surbia, 2116 m) do que se
desprenden a xeito de estrela varias serras:

- Noroeste: Serra do Eixe.

- Suroeste: Serra Calva.

-Sur: Serra Segundeira

- Leste: Serra da Cabreira baixa.

Situado dentro do Concello da Veiga, Pena Trevinca-Cumio de Galicia, (2127 m), é o simbolo de todas as
montafias galegas, ademais de patrimonio natural de especial importancia dentro das montafas
espafolas.

Destacan as lagoas glaciares da Serpe e Ocelo; o cristdn de Lombo do Roncin ({inico criston de tipo alpino
en Galicia, situado entre os vales glaciares do Foio Castafio e 0 Foio Grande); os vales glaciares do Xares, do
Couto, do Canda e do regato das Morteiras; as pedreiras periglaciais (morteiras) existentes nas zonas
avesadas do val de Ponte ata os 1400m ou no val do Canda ata os 1500m; e as turbeiras da penechaira da
Serra Calva.

Nestas montafas atépanse habitats de Juniperus communis ssp. alpina (xenebreiro rastreiro) de grande
valor ecoldxico e bioxeografico para Trevinca, xa que representa un extremo da stia &rea de distribucion en
toda Europa. Os xenebreiros rastreiros son frecuentes por riba dos 1900 m e acadan unha presenza moi
destacable por riba dos 2000 m ao redor dos picos Pena Trevinca, Pena Negra e Pena Surbia.

As matas situadas nos altos da Corraliza son, posiblemente, as espontaneas mais occidentais de Europa.

Na cabeceira do val do arroio do Penedo atdpase o importante conxunto botanico do Teixedal de Casaio,
bosque duns 400 pés de teixos (Taxus baccata), ademais doutras especies de arbores como acivros (/lex
aquifolium) e capudres (Sorbus aucuparia).

Destaca, asi mesmo, o Bidueiral de Xares, (Betula celtiberica) bosque incluido no Catalogo de arbores
senlleiras de Galicia.

Trevinca constittie un territorio de nidificacion e campado da aguia real (Aquila chrysaetos) asociada aos
cantis e cavorcos rochosos de montafia. Conforma tamén o habitat das (inicas poboacions de azulenta
alpina (Prunella collaris) de Galicia, tipica ave de alta montaia que se distribde unicamente por zonas
alpinas e subalpinas. Pode vivir nos cumios mais elevados, altitudes as que se aventuran moi poucas
especies.

As Montafias de Trevinca conforman unha paisaxe tipificada como de alta montafia, onde os procesos de
glaciarismo son moi evidentes e xustifican amerecida sona de Trevinca coma montaias de frio e xeo.



Jenda da Jagoa da Qepe

Na noite de San Xodn, ao amencer e antes de que
despunte o sol, aparece unha fermosa moza de
longos cabelos da cor do acibeche, que peitea con
indolencia sentada nunha pena lambida polas
augas da lagoa.

A moza esta triste e pensativa. Leva infinidade de
anos aparecendo no mesmo lugar, agardando que
un "mozo solteiro" se arriscase a liberala do seu
encantamento.

Hai bastante tempo prestouse voluntariamente
un mozo da aldea de Xares. Co fin de facerse rico
desencantando a bela rapaza, na noite de San
Xoan achegouse 4 lagoa e entre o mozo e a
doncela estableceuse o seguinte dialogo:

-“Mira Pepe: sei que es valente e arriscado e polo
tanto confio en ti. Ao sair o sol, desapareceret desta
?edra e convertereime en serpe. Atravesarei a
agoa e cando me achegue a ti, ciispeme na boca
ue traerei aberta e volverei ser o que son agora,
esaparecendo o encantamento.
Se non te atreves, marcha, xa que asi no sufrirei”.

-“Mira muller -contéstalle Pepe-, son un home
probado e non terio medo, e, se vefio aqui, é para
desencantarte e casar contigo”.

-“Ese € o premio que ten o que logre romper o
feitizo, asi como enormes riquezas que atesouro a
través de moitos anos e o reino que me
corresponde”.

Neste medio tempo, iniciouse a saida do sol,
desapareceu a rapaza e apareceu unha enorme
serpe que cos seus asubios "facia tremer o teso" (o
Teso, monte proximo) -palabras textuais do
narrador-, impresionaba de mais a Pepe, que por
mais da sta valentia, foxe espavorecido sen
atreverse a efectuar o desencanto.

Lenda recollida por don Eduardo Avila Bustillo
(Alcalde da Veiga en 1965), seﬁund() o relato dunha
"testemuna presencial’ dos feitos.

